
Agjencia Federale e Menaxhimit të Emergjencave (FEMA) në përputhje me autoritetin e 

paragrafit 408 të Aktit Robert T. Stafford të Ndihmës për Emergjencat dhe Lehtësimit për 

Katastrofat, 42 U.S.C. §5174, dhe Titullit 44 të Kodit të Rregulloreve Federale (CFR) mund të 

ofrojë ndihmë financiare dhe, nëse është e nevojshme, shërbime të drejtpërdrejta për individët 

dhe familjet e kualifikuara të cilët, si rezultat i drejtpërdrejtë i një katastrofe madhore, duhet të 

kryejnë shpenzime të nevojshme dhe kanë nevoja serioze dhe nuk janë në gjendje t'i kryejnë këto 

shpenzime ose t'i përmbushin këto nevoja me mjete të tjera. 



 

I nderuar aplikues: 

 

Si pjesë e përpjekjeve tona të vazhdueshme për të komunikuar kërkesat, 

dokumentacionin dhe proceset e Programit të FEMA për Individët dhe Familjet 

(IHP), ju japim këtë broshurë. Kjo broshurë përmban informacion të dobishëm 

mbi IHP. Për pyetje specifike për katastrofat, rekomandohet gjithmonë që të 

vizitoni uebsajtin tonë në adresën www.fema.gov ose kontaktoni linjën e 

asistencës së FEMA në numrin 1-800-621-FEMA (TTY 1-800-462-7585 për personat 

që kanë probleme me dëgjimin). 

Në përgjigje të Aktit të vitit 2006 të Reformës së Menaxhimit të Emergjencave pas 

Katrinës, FEMA është në procesin e përditësimit të politikave dhe programeve 

për të përfshirë autoritete të reja që i janë deleguar FEMA-s nga Kongresi. Me 

zbatimin e politikave dhe procedurave të reja, do të vihen në dispozicion të 

publikut versione të përditësuara të këtij udhëzuesi për aplikuesit në uebsajtin e 

FEMA, në qendrat tona të ndihmës për katastrofat, si edhe me postë për të gjithë 

ata që aplikojnë përmes telefonit ose internetit. 

Programet e FEMA janë projektuar të ndihmojnë me plotësimin e nevojave 

themelore dhe të ndihmojnë individët dhe familjet e tyre të ndërmarrin hapat e 

parë drejt rimëkëmbjes. Programet e FEMA-s nuk kanë për qëllim të kthejnë të 

gjitha shtëpitë ose sendet personale në gjendjen e tyre përpara katastrofës. 

Ne presim me kënaqësi të krijojmë partneritet me ju në procesin e rimëkëmbjes 

gjatë kohës që ju dhe komuniteti juaj rindërtoni pas një katastrofe. 

Me nderime, 

Drejtoria e FEMA për Ndihmën për Katastrofat 

http://www.fema.gov/

Pamje e përgjithshme e Programit për 

Individët dhe Familjet (IHP) 

 
QËLLIMI: Kur ndodhin katastrofa, Programi për Individët dhe Familjet (IHP) 

siguron të holla dhe shërbime për personat në zonën e katastrofës kur humbjet 

nuk mbulohen nga sigurimet dhe pronat janë dëmtuar ose shkatërruar. 

Ky udhëzues i programit ofron informacion që do t'ju ndihmojë të kuptoni IHP 

dhe shpjegon mënyrën se si të aplikoni. Për t'u kualifikuar për ndihmë ju duhet 

të përmbushni kushte specifike kualifikuese. 

IHP është projektuar që t'ju ndihmojë me shpenzime kritike që nuk mund të 

mbulohen përmes mënyrave të tjera. 

KUFIZIMET: IHP nuk do të mbulojë të gjitha humbjet nga dëmtimet në 

pronën tuaj (shtëpia, sendet personale, mallrat e shtëpisë) si rezultat i 

katastrofës. 

IHP nuk ka për qëllim të rikthejë pronën tuaj të dëmtuar në gjendjen e saj përpara 

katastrofës. Në disa raste, IHP mund të ofrojë vetëm të holla të mjaftueshme, deri 

në kufijtë e programit, që ju të ktheni në gjendje pune një artikull. 

IHP nuk mbulon humbjet e bizneseve si rezultat i katastrofës. 

Sipas ligjit, IHP nuk mund t'ju japë të holla për humbjet që ju janë mbuluar nga 

sigurimet. 

Megjithëse disa të holla janë të disponueshme përmes IHP, shumica e ndihmës 

nga qeveria federale është në formën e kredive nga Administrata Amerikane e 

Bizneseve të Vogla (SBA) të cilat duhet të shlyhen më pas. Personave që 

aplikojnë në IHP mund t'u kërkohet të kërkojnë ndihmë në fillim nga SBA, 

përpara se të konsiderohen për lloje të caktuara të ndihmës së IHP. Për t'u 

marrë në konsideratë për ndihmën e FEMA për qiranë, nuk është e nevojshme 

të  paraqisni një aplikim për kredi pranë SBA. 

Llojet e ndihmës 

 
Lista e mëposhtme tregon llojet e ndihmës që janë të disponueshme përmes 

IHP dhe çfarë përfaqëson secila prej tyre. 

Strehim i përkohshëm (një vend ku mund të jetoni për një periudhë të 

kufizuar kohe): Vihen në dispozicion të holla për të marrë me qira një vend 

tjetër banimi, ose vihet në dispozicion një njësi banimi nga qeveria aty ku 

pronat me qira janë të padisponueshme. 

Riparim: Pronarëve të shtëpive u vihen në dispozicion të holla për të riparuar 

dëmet nga katastrofa të cilat nuk mbulohen nga sigurimet. Qëllimi është që 

shtëpia të bëhet e sigurt, higjienike dhe funksionale. 

Zëvendësim: Pronarëve të shtëpive u vihen në dispozicion të holla për të 

riparuar shtëpinë e tyre të shkatërruar nga katastrofa që nuk mbulohet nga 

sigurimet. Qëllimi është që pronari i shtëpisë të ndihmohet me koston e 

zëvendësimit të shtëpisë së shkatërruar. 

Ndërtim shtëpie i përhershëm/gjysmë i përhershëm: Të holla ose ndihmë e 

drejtpërdrejtë për ndërtimin e një shtëpie. Kjo lloj ndihme kryhet vetëm në 

zonat ishullore ose vendndodhjet e largëta të specifikuara nga FEMA, ku nuk 

është i mundur një lloj tjetër ndihme për strehimin . 

Nevojat e tjera: Vihen në dispozicion para për shpenzime të nevojshme dhe 

nevoja serioze të shkaktuara nga katastrofa. Kjo përfshin shpenzime 

mjekësore, dentare, funerale, për sende personale, transport, zhvendosje dhe 

magazinim, si dhe shpenzime të tjera që autorizohen nga ligji. 

Të drejtat tuaja civile dhe ndihma për 

rastet e katastrofave 
Akti Robert T. Stafford i Ndihmës për Emergjencat dhe Lehtësimit për Katastrofat 

(Akti Stafford) është ligji që autorizon ndihmën federale kur Presidenti e shpall një 

shtet zonë katastrofe. Paragrafi 308 i Aktit Stafford mbron individët nga 

diskriminimi në bazë të racës, ngjyrës, fesë, kombësisë, gjinisë, moshës ose statusit 

ekonomik në të gjitha programet e ndihmës për katastrofat. Paragrafi 309 i Aktit 

Stafford i aplikon këto dispozita jodiskriminuese për të gjitha organizatat private 

të ndihmës që marrin pjesë në reagimin dhe përpjekjen për rimëkëmbje. 

Përveç kësaj, Titulli VI i Aktit të të Drejtave Civile të vitit 1964 mbron gjithashtu 

individët nga diskriminimi në bazë të racës, ngjyrës ose origjinës kombëtare në 

programet që marrin ndihmë financiare federale. Paragrafi 504 i Aktit të 

Rehabilitimit të vitit 1973 është një ligj federal që mbron individët me aftësi të 

kufizuara nga diskriminimi në të gjitha programet që marrin fonde nga qeveria 

federale ose që administrohen nga qeveria federale. Paragrafi 508 i atij ligji ndalon 

diskriminimin kundër personave me aftësi të kufizuara në lidhje me sistemet 

teknologjike të administruara federale. 

Procesi i ndihmës për raste katastrofe 
Për përdorim nga personat në zonat e shpallura nga Presidenti si zona 

katastrofe: 

1. Aplikoni në internet duke vizituar www.fema.gov ose duke telefonuar 1-

800-621-FEMA (3362) (VETËM personat me probleme në të folur/dëgjim—

telefononi 1-800-462-7585). Përveç një letre dhe një lapsi, ju lutemi të keni të 

gatshëm informacionin e mëposhtëm: 

 Numrin tuaj të sigurimeve shoqërore. 

 Një përshkrim të humbjeve që ju janë shkaktuar nga katastrofa. 

 Informacionin e sigurimeve. 

http://www.fema.gov/

  Udhëzimet për të shkuar te prona juaj e dëmtuar. 

 Një numër telefoni ku mund t'ju kontaktojnë. 

Kur aplikoni me telefon, informacioni që jepni hidhet në kompjuter dhe krijohet një aplikim. 

Kur kryhet aplikimi, do t'ju jepet një numër aplikimi i FEMA. 

Nëse keni pyetje PASI keni aplikuar për ndihmë ose nëse informacioni që keni dhënë ka 

ndryshuar, telefononi linjën e asistencës së FEMA në numrin 1-800-621-FEMA (3362) (VETËM 

personat me probleme në të folur/dëgjim—telefononi 1-800-462-7585). Kur të telefononi, duhet 

të keni të gatshëm numrin e aplikimit tuaj. Ky numër do t'ju jepet kur të aplikoni dhe do të 

jetë në çdo komunikim postar që ju dërgohet nga IHP. 

2. Kur do të kontaktohem nga një inspektor? Nëse nuk jeni të siguruar ose ju mungon 

mbulimi i duhur nga sigurimet, do t'ju telefonojë një inspektor për të lënë një takim që të 

vizitojë pronën tuaj. Në disa raste, mund t'ju kontaktojnë po atë ditë që aplikoni. Megjithatë, 

në shumicën e rasteve inspektori do t'ju telefonojë brenda disa ditëve, por zakonisht jo më 

vonë se 10 ditë. 

Inspektori do të vlerësojë dëmet e shkaktuara nga katastrofa për pronën tuaj të paluajtshme 

dhe personale. Inspektimi bëhet pa pagesë. Inspektorët janë kontraktorë, nuk janë punonjës të 

FEMA, por inspektori do të ketë mjet identifikimi me fotografi. Ju ose dikush mbi 18 vjeç që 

ka jetuar në familje përpara katastrofës, duhet të jetë i pranishëm për takimin e programuar. 

Inspektorit duhet t'i paraqisni mjetin tuaj të identifikimit dhe provë të pronësisë (për pronarët 

e shtëpive) dhe provë të banimit. 

Inspektori do t'ju kërkojë të nënshkruani një formular ku autorizoni FEMA që të verifikojë 

nëse informacioni që keni dhënë është i saktë. Inspektorët depozitojnë raportin tuaj, por 

nuk përcaktojnë kualifikimin tuaj. 

3. Brenda 10 ditëve nga vizita e inspektorit, ju do të merrni një letër nga IHP që ju njofton 

mbi vendimin për kërkesën tuaj për ndihmë. 

 Nëse kualifikoheni për ndihmë, letra do të vijohet nga një çek i 

Shtetit/Departamentit të Thesarit ose në llogarinë tuaj bankare do të transferohet 

një shumë. Letra do t'ju shpjegojë se për çfarë mund të përdoren të hollat. Ju 

duhet t'i përdorni paratë e dhëna siç shpjegohet në letër. 

 Nëse nuk kualifikoheni për ndihmë, letra do t'ju japë arsyen e vendimit. Në letër 

do të njoftoheni për të drejtat tuaja për të apeluar vendimin. 

 Nëse ju drejtojnë për ndihmë te Administrata Amerikane e Bizneseve të Vogla 

(SBA) nga Programi i SBA për Ndihmë për Raste Katastrofe, do të merrni një 

aplikim të SBA. 

E drejta e kualifikimit për programin 

Për të marrë të holla ose ndihmë për nevojat për strehim si rezultat i 

katastrofës, duhet të jenë të vërteta të gjitha deklaratat e mëposhtme: 

 Keni depozituar kërkesë për përfitime nga sigurimet dhe dëmet në 

pronën tuaj nuk janë mbuluar nga sigurimet. Ju mund të keni të 

drejtën të merrni ndihmë nga IHP për të riparuar dëmet në pronën 

tuaj. 

 Ju ose dikush që banon me ju është shtetas i Shteteve të Bashkuara, 
qytetar amerikan pa nënshtetësi amerikane, ose i huaj i kualifikuar. 

 Shtëpia juaj është në një zonë që është shpallur nga 

Presidenti si zonë katastrofe. 

 Shtëpia në zonën e katastrofës është vendi ku zakonisht banoni 

shumicën e vitit. 

 Ju nuk jeni në gjendje të jetoni tani në shtëpinë tuaj, nuk mund të 

arrini në shtëpi për shkak të katastrofës, ose shtëpia juaj kërkon 

riparime për shkak të dëmeve nga katastrofa. 

Për të marrë të holla për nevoja të tjera përveç strehimit si rezultat i 

katastrofës, duhet të jenë të vërteta të gjitha deklaratat e mëposhtme: 

 Keni humbje në një zonë që është shpallur nga Presidenti si 

zonë katastrofe. 

 Keni depozituar kërkesë për përfitime nga sigurimet dhe dëmet në 

pronën tuaj personale nuk janë mbuluar nga sigurimet. Ju mund të 

keni të drejtën të merrni ndihmë nga IHP për të riparuar dëmet në 

pronën tuaj. 

 Ju ose dikush që banon me ju është shtetas i Shteteve të Bashkuara, 
qytetar amerikan pa nënshtetësi amerikane, ose i huaj i kualifikuar. 

 Duhet të kryeni shpenzime të domosdoshme ose keni nevoja serioze 

për shkak të katastrofës. 

 Ju keni marrë ndihmë nga të gjitha burimet e tjera për të cilat 

kualifikoheni, si p.sh. përfitimet nga sigurimet ose kreditë e 

SBA. 

Ju mund të mos kualifikoheni për të holla ose ndihmë nga IHP nëse: 

 Keni strehim tjetër, të përshtatshëm, pa qira që mund të përdorni 
(për shembull, pronë që jepet me qira që nuk është e zënë). 

 Shtëpia juaj e dëmtuar është shtëpia juaj e dytë ose rezidencë 
pushimesh. 

 Shpenzimet tuaja kanë rezultuar vetëm për shkak se jeni larguar 
nga shtëpia si masë parandaluese dhe mund të ktheheni në shtëpi 
menjëherë pas incidentit. 

 Keni refuzuar ndihmën e dhënë nga kompania/kompanitë e 
sigurimeve. 

 Humbjet tuaja të vetme janë humbje biznesi (duke përfshirë 
bizneset e fermave përveç vetë fermës dhe vetëpunësimit 
) ose artikuj që nuk mbulohen nga ky program. 

 Shtëpia e dëmtuar ku jetoni ndodhet në një zonë të përcaktuar si 
zonë e rrezikuar nga përmbytjet dhe komuniteti juaj nuk bën pjesë 
në Programit Kombëtar të Sigurimit kundër Përmbytjeve (NFIP). 
Në këtë rast, dëmtimet nga përmbytja në shtëpinë tuaj nuk do të 
mbulohen, por mund të kualifikoheni për ndihmë për qira ose për 
artikujt që nuk mbulohen nga sigurimi kundër përmbytjes, si p.sh. 
puset, sistemet septike, shpenzimet mjekësore, dentare ose 
funerale. 

Llojet e humbjeve që kualifikohen 

IHP mbulon vetëm riparimet ose zëvendësimet e artikujve që janë dëmtuar si 
rezultat i drejtpërdrejtë i katastrofës që nuk mbulohen nga sigurimet. 
Riparimet ose rindërtimet nuk mund të përmirësojnë shtëpinë tuaj përtej 
gjendjes përpara katastrofës përveçse kur përmirësime të tilla kërkohen nga 
rregullorja aktuale e ndërtimit. 

Nevojat për strehim: Të hollat për të riparuar shtëpinë tuaj kufizohen me 

kthimin e shtëpisë juaj të sigurt dhe higjienike që ju të mund të jetoni atje. IHP 

nuk do të paguajë për kthimin e shtëpisë suaj në gjendjen e saj përpara 

katastrofës. Të hollat mund t'i përdorni që merrni për nevojat për strehim për të 

riparuar: 

 Pjesët strukturore të shtëpisë (themelet, muret e jashtme dhe 

çatinë). 

 Dritaret, dyert, dyshemetë, muret, tavanet dhe orenditë. 

 Sistemin septik ose të ujërave të zeza. 

 Sistemin e pusit ose sistem tjetër uji. 

 Sistemin e ngrohjes, ventilimit dhe ajrit të kondicionuar. 

 Shërbimet komunale (sistemet elektrike, hidraulike dhe të gazit). 

 Rrugët e hyrjes dhe daljes nga shtëpia, duke përfshirë rrugët private të aksesit. 

  Bllokimi, nivelimi dhe ankorimi i një shtëpie të lëvizshme 

dhe rilidhja ose rivendosja e linjave të ujërave të zeza, të ujit, 

atyre elektrike dhe të lëndës djegëse dhe të depozitave. 

Nevoja të tjera përveç strehimit: Paratë për të riparuar pronat e dëmtuara 

personale ose për të paguar shpenzime për shkak të katastrofës dhe nevojat 

serioze, kufizohen me artikujt ose shërbimet që ndihmojnë në parandalimin ose 

kapërcimin e një vështirësie për shkak të katastrofës, lëndimi apo gjendjeje 

negative. IHP nuk do të paguajë për kthimin ose zëvendësimin e pronës suaj 

personale në gjendjen e saj përpara katastrofës. Të hollat që merrni mund t'i 

përdorni për nevojat të tjera përveç strehimit për të riparuar ose për të paguar 

për: 

 Kostot mjekësore dhe dentare të rezultuara nga katastrofa. 

 Kostot funerale dhe të varrimit të rezultuara nga katastrofa. 

 Veshmbathje; artikuj shtëpiakë (mobilime dhomash, pajisje); 

mjete (veshje dhe pajisje të specializuara ose mbrojtëse) që 

kërkohen për punën tuaj; materiale të nevojshme arsimore 

(kompjuterë, libra dhe mjete shkollore). 

 Lëndë djegëse për burim parësor ngrohjeje (lëndë djegëse për 

ngrohje, gaz, dru zjarri). 

 Artikuj pastrimi të specifikuar për katastrofa (fshesa për 

lagështirë/thatësirë, pastrues ajri dhe heqës lagështire). 

 Një automjet të dëmtuar nga katastrofa. 

 Shpenzime zhvendosjeje dhe magazinimi si rezultat i katastrofës 

(zhvendosje dhe magazinim i pronës për të shmangur dëmtimet 

shtesë të katastrofës gjatë kohës që në shtëpi kryhen riparime si 

rezultat i katastrofës). 

 Shpenzime të tjera shtesë ose nevoja serioze të përcaktuara nga 

FEMA. 

Informacion i rëndësishëm mbi ndihmesën 
për raste katastrofe 

Të hollat e marra nga IHP për strehim dhe nevoja të tjera përveç strehimit duhet 

të përdoren vetëm për shpenzimet e kualifikuara, siç përcaktohen nga FEMA: 

 Nëse nuk i përdorni të hollat siç shpjegohet nga FEMA, 

mund të mos kualifikoheni për ndihmë shtesë dhe mund t'ju 

duhet t'i ktheni të hollat sërish. 

 Zakonisht kufizohet deri në 18 muaj nga data e shpalljes së 

katastrofës nga Presidenti. 

 Nuk është e nevojshme të shlyhet. 

 Nuk paguhen taksa për të. 

 • Nuk llogaritet si e ardhur ose burim për përcaktimin e kualifikimit 

për përfitimet financiare, ndihmën për të ardhurat, ose programet e 

përfitimeve të financuara nga qeveria federale. 

 Përjashtohet nga sekuestrimet, konfiskimet, barrët fiskale, taksat, 

përmbarimet, pengjet, ndalimet, lëshimet apo heqjet dorë. 

 Nuk mund t'u ricaktohet ose transferohet personave të tjerë. 

 Ju duhet të ruani faturat për 3 vjet për të demonstruar se si janë 

përdorur të gjitha të hollat për plotësimin e nevojave tuaja si rezultat i 

katastrofës. 

 

Përpara se të filloni riparimet, kontrolloni pranë departamentit lokal të ndërtimit 

për të parë se cilat janë lejet lokale apo inspektimet që kërkohen. 

Nëse kualifikoheni për ndihmë 

Nëse aplikimi juaj për ndihmë nga IHP i ka plotësuar kushtet e kërkuara dhe është 

miratuar, të hollat ose ndihma që merrni duhet të përdoren siç përshkruhet më poshtë. 

Të hollat nga ky program nuk mund të përdoren për të paguar qëndrimin te familjarët 

ose miqtë. Më poshtë shpjegohen kategoritë. 

Dentare: Të hollat për të mbuluar kostot e trajtimeve dentare për shkak të 

dëmtimeve dentare të marra gjatë katastrofës. 

Funerale: Të hollat për mbulimin e kostove të shërbimeve funerale, varrimeve ose 

krematoriumit, si edhe shpenzime të tjera funerale që lidhen me një vdekje të shkaktuar 

nga katastrofa. 

Riparimet në shtëpi: Të hollat, e dhëna për pronarët e shtëpive, për të mbuluar koston e 

punës dhe materialeve për të kryer riparime në shtëpi për ta bërë atë të sigurt, higjienike 

dhe/ose funksionale. 

Ndihma për strehim: Ndihmesa me kostot e nevojave për strehim si rezultat i 

katastrofës. 

Mjekësore: Të hollat për mbulimin e kostove të trajtimeve mjekësore ose blerjes së 

pajisjeve mjekësore që kërkohen për shkak të lëndimeve fizike të marra si rezultat i 

katastrofës. 

Zhvendosja dhe magazinimi: Të hollat për të mbuluar kostot e zhvendosjes dhe 

magazinimit të pronës personale nga vendbanimi i dëmtuar nga katastrofa‐ për të 

shmangur dëme të tjera si rezultat i katastrofës. 



Linja e Asistencës e FEMA për Katastrofat: 1-800-621-FEMA (3362)  

VETËM personat me probleme në të folur/dëgjim: Telefononi 1-800-462-7585 

Help After Disaster Guide   Albanian  

 

8 

 

Tjetër: Të hollat për mbulimin e kostove të nevojave të tjera specifike të lidhura me 

katastrofën të miratuara për katastrofën. 

Strehim i përhershëm/gjysmë i përhershëm: Për shkak të mungesës së shtëpive me 

qira, pamundësisë së riparimeve të shtëpisë dhe ndihmës për zëvendësimin e strehimit 

dhe mungesës së kontraktorëve të disponueshëm të ndërtimit në zonën tuaj, FEMA do 

të rindërtojë shtëpinë tuaj. 

Prona personale: Të hollat për mbulimin e kostove të riparimit dhe/ose 

zëvendësimit të artikujve të dëmtuar nga katastrofa, si mobilie, shtroja krevati, 

pajisje dhe veshmbathje. 

Ndihma për qiranë: Të holla për mbuluar koston e marrjes me qira të një ambienti tjetër 

për të banuar. Për pronarët e shtëpive, këto të holla jepen përveç riparimeve për shtëpinë, 

nëse është e nevojshme. 

Strehimi zëvendësues: Të holla për të ndihmuar me kostot e zhvendosjes së shtëpisë 

suaj, deri në kufijtë e lejuar nga ligji, për shkak se nuk është e sigurt, higjienike dhe/ose 

funksionale. 

Strehimi i përkohshëm: Të holla për mbulimin e kostove të shpenzimeve të 

përkohshme të qëndrimit (hotel ose motel) si rezultat i katastrofës. 

Transporti: Të holla për mbulimin e kostove të riparimit dhe/ose zëvendësimit të 

automjetit tuaj që nuk është më i përdorshëm për shkak të dëmtimeve si rezultat i 

katastrofës. 

 

Informacion mbi sigurimet dhe ndihmesën 

për raste katastrofe Ndihma 
Nëse nuk keni kontaktuar tashmë me agjentin tuaj të sigurimeve për të depozituar 

një kërkesë, ju lutemi veproni kështu sa më shpejt që të jetë e mundur. 

Mosdepozitimi i një kërkese pranë kompanisë suaj të sigurimeve mund të ndikojë në 

kualifikimin tuaj për ndihmë nga IHP. Pasi të depozitoni kërkesën tuaj, nëse ndodh një 

nga situatat e mëposhtme ju lutemi telefononi linjën e asistencës së FEMA për 

katastrofat në numrin 1-800-621-FEMA (3362) për informacion shtesë. 

 

 Pagesa e sigurimit vonohet. Nëse një vendim mbi pagesën tuaj të sigurimeve 

është vonuar më shumë se 30 ditë nga koha kur keni depozituar kërkesën, 

duhet t'i shkruani një letër FEMA-s duke shpjeguar rrethanat. Në letër duhet të 

përfshini dokumentacionin nga kompania e sigurimeve që provon se keni 

depozituar kërkesën. Nëse e keni depozituar kërkesën tuaj përmes telefonit, 

duhet të përfshini numrin e kërkesës, datën kur keni aplikuar, si edhe kohën e 

përafërt se sa do t'ju duhet për të marrë pagesën. Çdo ndihmë që ju jepet nga 

FEMA do të konsiderohej si paradhënie dhe duhet t'i kthehet FEMA-s pasi të 

merret pagesa nga sigurimet. 

 Pagesa nga sigurimet është e pamjaftueshme për të plotësuar nevojat tuaja si 

rezultat i katastrofës. Nëse keni marrë pagesën maksimale nga sigurimet dhe sërish 

nuk keni plotësuar nevojat si rezultat i katastrofës, duhet t'i shkruani FEMA-s duke 

treguar nevojën e paplotësuar si rezultat i katastrofës. Gjithashtu duhet të dërgoni 

për shqyrtim dokumentacionin nga kompania juaj e sigurimeve. 

 

 Ju kanë mbaruar Shpenzimet Shtesë të Jetesës (ALE) të dhëna nga kompania e 

sigurimit. Nëse keni marrë pagesën maksimale nga sigurimi për Shpenzimet 

Shtesë të Jetesës dhe vazhdoni të keni nevojë për strehim të përkohshëm për shkak 

të katastrofës, dërgojini një letër FEMA-s duke treguar arsyen pse vazhdoni të keni 

nevojë për strehim të përkohshëm. Gjithashtu do t'ju nevojitet të siguroni 

dokumentacion për të vërtetuar shpenzimin e pjesës së strehimit të ALE nga 

sigurimet, si edhe një plan strehimi të përhershëm. 

 

 Nuk jeni në gjendje të gjeni shtëpi me qira në zonë tuaj. Linja e asistencës së 

FEMA ka një listë me shtëpi me qira në zonën e katastrofës. Nëse në kontenë 

tuaj nuk ka burime të disponueshme, atëherë agjenti i linjës së asistencës mund 

t'ju ofrojë burime në një konte aty pranë. 

Keni deri në dymbëdhjetë (12) muaj kohë nga data e regjistrimit pranë FEMA për të 

dorëzuar informacionin e sigurimeve për shqyrtim. Sipas ligjit, IHP nuk mund t'u japë 

të holla individëve ose familjeve për humbjet që u janë mbuluar nga sigurimet. 

 

Dëshiroj që çështja ime të shqyrtohet sërish 

(Apelimi) 
Ju mund të apeloni kundër çdo vendimi. Apelimet mund të kenë lidhje me kualifikimin 

tuaj, shumën ose llojin e ndihmës që ju është dhënë, aplikimet e vonuara, kërkesat për të 

kthyer të holla ose pyetje në lidhje me vazhdimin e ndihmës. Kur apeloni kundër një 

vendimi, ju i kërkoni IHP të shqyrtojë sërish çështjen tuaj. Përpara se të apeloni kundër një 

vendimi, ju lutemi referojuni informacionit specifik në këtë udhëzues mbi kualifikimin për 

ndihmë ose referojuni letrës që ju është dërguar mbi kualifikimin tuaj për të marrë 

ndihmë. Ky udhëzues duhet të japë përgjigje për shumicën e pyetjeve që mund të keni 

mbi shpenzimet e mbuluara nga ky program. 

Nëse, pasi shqyrtoni këtë udhëzues, vazhdoni të mos jeni dakord me vendimin për 

aplikimin tuaj ose ndihmën e marrë, ndiqni këto hapa më poshtë për të apeluar kundër 

vendimit: 

Hapat për depozitimin e një apelimi: 

1. Shpjegoni me shkrim arsyen pse mendoni se vendimi për shumën ose llojin e ndihmës 

që keni marrë nuk është i rregullt. 

 Kur paraqitni letrën tuaj, ju lutemi përfshini emrin tuaj të plotë, datëlindjen dhe 

vendin e lindjes, si edhe adresën. Përveç kësaj, letra duhet të jetë e noterizuar, ose të 

përfshijë një kopje të një karte identiteti të lëshuar nga shteti, ose të përfshijë 

deklaratën e mëposhtme, "I hereby declare under penalty of perjury that the foregoing 

is true and correct" (Unë deklaroj, duke qenë në dijeni të dënimit në rast dëshmie të 

rreme, se informacioni që përfshihet këtu është i vërtetë dhe i saktë). Letrën duhet ta 

nënshkruani. 

  Nëse letrën e shkruan dikush tjetër përveç jush ose bashkë‐aplikuesit, atëherë 

duhet të përfshihet një deklaratë që thotë se personi mund të veprojë për llogarinë tuaj. 

1. Në letrën tuaj të apelimit, përfshini edhe numrin e aplikimit të FEMA dhe numrin e 

katastrofës (të treguar në pjesën e sipërme të letrës së vendimit tuaj). 

2. Dërgojeni letrën tuaj të apelimit në adresën: 

 

FEMA 

National Processing Service 

Center P.O. Box 10055 

Hyattsville, MD 20782‐7055 

 

3. Ju mund ta dërgoni letrën tuaj të apelimit me faks në numrin: 

 

(800) 827‐8112 

Attention: FEMA 

 

E RËNDËSISHME: Në mënyrë që të merret në konsideratë nga IHP, letra juaj e apelimit duhet 

të ketë datë postare brenda 60 ditëve nga data e letrës së vendimit për individin ose familjen. 

Mos harroni që t'u vini datën letrave tuaja. 

Për të kërkuar dosjen tuaj: 

Nëse keni nevojë për informacion mbi çështjen tuaj, ju ose bashkë‐aplikuesi juaj mund të 

kërkoni një kopje të informacionit në dosjen tuaj duke shkruar në adresën: 

 

FEMA – Records 

Management National 

Processing Service Center 

P.O. Box 10055 

Hyattsville, MD 20782‐7055 

 

Për të mbrojtur privatësinë e të dhënave tuaja personale, sa herë që shkruani një apelim ose letër 

kërkese FEMA-s duhet të përfshini emrin tuaj të plotë, datëlindjen dhe vendin e lindjes, adresën e 

vendbanimit të dëmtuar, numrin e aplikimit dhe numrin e katastrofës. Përveç kësaj, letra juaj 

duhet të jetë e noterizuar, të përfshijë një kopje të një karte identiteti të lëshuar nga shteti ose të 

përfshijë deklaratën e mëposhtme, "I hereby declare under penalty of perjury that the foregoing 

is true and correct" (Unë deklaroj, duke qenë në dijeni të dënimit në rast dëshmie të rreme, se 

informacioni që përfshihet këtu është i vërtetë dhe i saktë). Letrën duhet ta nënshkruani. 

Nëse një person tjetër përveç jush ose bashkë‐aplikuesit paraqet apelimin tuaj ose 

kërkon një kopje të dosjes suaj, atëherë kërkesa duhet të përmbajë edhe një deklaratë 

nga ju ku i jepni atij personi autorizimin për të kërkuar këtë informacion. 

 

Rindërtimi dhe riparimi - Masat 

përmirësuese 
Masat përmirësuese janë përmirësimet në ndërtim që ulin rrezikun e dëmtimit në të 

raste katastrofe në të ardhmen. Pas një katastrofe madhore, ju do të merrni shumë 

vendime me rindërtimin ose riparimin e pronës që është dëmtuar. Disa prej këtyre 

vendimeve mund të mbrojnë pronën tuaj nga dëmtime nëse ndodh një katastrofë 

tjetër. Për shembull, nëse pajisjet ose mjetet e shërbimeve komunale janë të ngritura 

nga toka, ulet mundësia e dëmtimit nga përmbytja. 

Një këshillues i përmirësimit të FEMA-s pranë qendrës suaj lokale të ndihmës 

për katastrofën mund t'ju japë më shumë informacion mbi reduktimin e 

humbjeve në të ardhmen përmes përmirësimeve. Më poshtë renditen disa 

shembuj të masave përmirësuese. 

 Ngritja nga toka ose zhvendosja e një paneli elektrik. 

 Ngritja nga toka ose zhvendosja e lavatriçes ose tharëses së rrobave. 

 Ankorimi i një depozite për lëndë djegëse. 

 Nivelimi dhe ankorimi i një shtëpie të lëvizshme. 

 Ngritja nga toka, zhvendosja ose lidhja e një ngrohësi uji. 

 Zhvendosja e një njësie ngrohëse 

 

Ngritja nga toka e një ngrohëseje uji, furre, lavatriçeje ose 

tharëseje rrobash. 

Për informacion mbi projektet e përmirësimit si ky i përmendur në këtë faqe, telefononi 

ose vizitoni punonjësin lokal të planifikimit të menaxhimit të emergjencave, Punonjësin 

Shtetëror të Uljes së Rrezikut, ose personelin e FEMA-s pranë një qendre të ndihmës për 

katastrofën. Informacioni për përmirësimet mund të gjendet edhe në faqen e internetit: 

www.fema.gov. 

Për të porositur publikime mbi projektet përmirësuese, telefononi FEMA Publications në 

numri 1-800-480- 2520. 

Informacion mbi programin shtesë 
të ndihmës për raste katastrofe 

 

Kjo pjesë përmban një listë të përgjithshme të llojeve të ndihmës për raste katastrofe të 

disponueshme gjatë një katastrofe madhore të shpallur nga Presidenti. Gjatë një 

katastrofe madhore, nëse mendoni se keni nevoja për shkak të katastrofës të cilat mund 

të mbulohen nga një agjenci apo shërbim i renditur në këtë pjesë, ju duhet të kontaktoni 

me linjën e asistencës së FEMA për katastrofat në numrin 1-800-621-FEMA (3362) (VETËM 

personat me probleme në të folur/dëgjim—telefononi 1-800-462-7585) për informacion 

referimi. 

Shërbimet për të moshuarit: Shërbimet disponohen për të mbuluar nevojat e të 

moshuarve që janë prekur drejtpërdrejt nga një katastrofë e shpallur (p.sh. transport, 

ushqime, kujdes në shtëpi, etj.). 

Ndihma bujqësore: Zhvillimi Rural i Departamentit Amerikan të Bujqësisë mund të japë 

kredi emergjence për fermerët dhe "ranchers" (pronarë ose qiramarrës) të cilët punojnë 

dhe menaxhojnë një fermë ose "ranch" në kohën e katastrofës. Këto kredi kufizohen me 

shumën e nevojshme për të kompensuar humbjet aktuale në pronën kryesore dhe/ose 

kapacitetin e prodhimit. Fermerët dhe "ranchers" mund të aplikojnë gjithashtu për grante 

për ndarjen e kostove për programet e ruajtjes në raste emergjence si p.sh. heqjen e 

mbeturinave nga tokat bujqësore/kullotat, riparimet në tokat/strukturat e ruajtjes së ujit, 

si edhe për ngritjen e gardheve të plota. Informacion i mëtejshëm mund të gjendet nga 

Agjencia e Shërbimit Fermer (FSA) e Departamentit Amerikan të Bujqësisë. 

Ndihma nga institucionet financiare: Bankat që janë anëtare të Korporatës Federale të 

Sigurimit të Depozitave (FDIC), Sistemit të Rezervës Federale (FRS), ose të Bordit Federal 

të Bankave të Kredive për Shtëpi (FHLBB) mund të lejojnë tërheqjen përpara kohe të 

depozitave me afat, pa aplikuar penalizime. Kontaktoni me institucionin tuaj financiar 

për të parë nëse ata kanë siguruar një përjashtim nga agjencia e tyre rregullatore. 

Programi i Kredive për Biznes: Kredi për rastet e katastrofave përmes Administratës 

Amerikane të Bizneseve të Vogla (SBA) janë të disponueshme për bizneset për të riparuar 

ose zëvendësuar ambientet e biznesit të dëmtuara ose të shkatërruara, inventarin, 

makineritë ose pajisjet. Shuma maksimale e kredisë është $ 1.500.000. Nëse ju kanë 

referuar te ky program ju do të merrni një paketë aplikimi me postë. Për më shumë 

informacion ose ndihmë për plotësimin e këtij formulari, referojuni paketës së aplikimit 

të SBA ose uebsajtit të SBA në adresën www.sba.gov. 

http://www.fema.gov/
http://www.sba.gov/

Shërbimet për klientët: Ofrohet këshillim për problemet e konsumatorëve siç është 

mungesa e produkteve dhe shërbimeve që nevojiten për rindërtimin, rritja e çmimeve, 

shqetësimet dhe praktikat e pandershme të biznesit, etj. 

Këshillimet për kriza: Janë të disponueshme shërbime referimi dhe këshillim 

afatshkurtër intervenimi për problemet e shëndetit mendor të shkaktuara ose të rënduara 

nga katastrofa. 

Ndihma e Papunësisë për Raste Katastrofe: Kjo ndihmë ofrohet në formë përfitimesh 

javore për ata që janë pa punë për shkak të katastrofës, duke përfshirë personat e 

vetëpunësuar, pronarët e fermave dhe ranch-eve, dhe të tjerë që nuk mbulohen nga 

programet normale të sigurimit nga papunësia. 

Ndihma për emergjencat: Individëve dhe familjeve që kanë nevoja të tilla si rezultat i një 

katastrofe, mund t'u sigurohen ushqim, veshmbathje, strehim, dhe ndihmë mjekësore për 

rast emergjence. Ndihmë mund të ofrohet nga American Red Cross (Kryqi i Kuq 

Amerikan - ARC), Salvation Army, grupet e kishave dhe organizata të tjera vullnetare. 

Këshillimi financiar: Ofron udhëzime dhe ndihmë financiare dhe ekonomike për 

individët dhe bizneset e vogla që janë prekur nga katastrofat. Hope Coalition America 

ofron këshillim financiar falas dhe dokumente të dobishme si p.sh. "Emergency Financial 

First Aid Kit" (Kutia e ndihmës së shpejtë financiare në rast emergjence) dhe "Personal 

Disaster Preparedness Guide" (Udhëzuesi personal i përgatitjes për katastrofat). Këto 

dokumente janë të disponueshme dhe mund të shkarkohen falas nga uebsajti i tyre 

www.operationhope.org. Për më shumë informacion mund të telefononi: 1-888-388-HOPE 

(4673). 

Ulja e Rrezikut: Ju mund të merrni grante për të parandaluar dëmet e ardhshme në 

shërbimet kryesore të shtëpisë (furra, ngrohja e ujit dhe shërbimi elektrik) duke i ngritur 

mbi tokë ose duke i zhvendosur këto pajisje në shtëpinë tuaj. 

Programi i Kredive për Shtëpi dhe Prona Personale: Kredi për katastrofa përmes 

Administratës Amerikane të Bizneseve të Vogla (SBA) janë të disponueshme për 

pronarët e shtëpive qiramarrësit për rikthimin dhe zëvendësimin e pronave të 

paluajtshme dhe pronave personale të dëmtuar nga katastrofa. Shuma maksimale e 

kredisë për prona të paluajtshme është $200,000 dhe për prona personale $40,000. Shuma 

e kredisë kufizohet me shumën e humbjeve të pasiguruara të verifikuara nga SBA. Nëse 

ju kanë referuar në këtë program do të gjeni më shumë informacion në "Përmbledhje e 

aplikimit" në pjesën e pasme të Formularit për Aplikim për Ndihmë për Rast Katastrofe. 

Informacioni i sigurimeve: Disponohet ndihmë dhe/ose këshillim mbi problemet dhe 

pyetjet mbi sigurimet, të cilat mund të përfshijnë kopje të policave të humbura, depozitim 

të kërkesave, përshpejtim të pagesave, etj. Nëse nuk keni arritur të zgjidhni problemin 

tuaj me kompaninë e sigurimeve, ju mund të kontaktoni me Komisionerin tuaj Shtetëror 

të Sigurimeve. Për pyetjet mbi sigurimet kundër përmbytjeve, kontaktoni me Programin 

Kombëtar të Sigurimit kundër Përmbytjeve (NFIP). 

http://www.operationhope.org/

Shërbimet ligjore: Për viktimat e katastrofës me të ardhura të ulëta mund të ofrohen 
shërbime ligjore falas ose me kosto të ulur, duke përfshirë këshillime ligjore, konsulencë 
dhe përfaqësim ligjor. 

Sigurimet Shoqërore: Administrata e Sigurimeve Shoqërore (SSA) ofron ndihmë për 

dorëzimin e shpejtë të çeqeve të vonuara nga katastrofa dhe ndihmë për të aplikuar për 

përfitimet e Sigurimeve Shoqërore për të mbijetuarit dhe personat me aftësi të kufizuara. 

Ndihma me taksat federale: Ligjet e taksave federale lejojnë që Shërbimi i Brendshëm i të 

Ardhurave (IRS) të ofrojë lehtësira për taksapaguesit që janë viktima të një katastrofe të 

shpallur nga Presidenti. Kjo lehtësi përfshin shtyrjen e afateve përfundimtare për taksat 

për t'ju dhënë më shumë kohë për të depozituar dhe paguar përpara se të vlerësohen 

penalizime, shuma shtesë apo shtesa në taksa, ose duke ndaluar interesat për periudhat 

për të cilat merrni një shtyrje afati për të depozituar raportin e taksave dhe për të paguar 

taksat për shkak se ndodheni në një zonë katastrofe të shpallur nga Presidenti. 

Në përgjithësi, pagesat e kualifikuara për lehtësi për katastrofat nuk kërkohen që të 

raportohen te të ardhurat bruto. Pagesat e kualifikuara për lehtësi për katastrofat 

përfshijnë pagesa të marra nga çdo burim për të paguar shpenzimet e arsyeshme dhe të 

nevojshme personale, familjare, të jetesës, ose ato funerale, të shkaktuara si rezultat i një 

katastrofe të shpallur nga Presidenti. IRS mund të lejojë që humbjet e shkaktuara në 

shtëpi, pronë personale dhe mallra familjare, të zbriten në raportin e tatimit mbi të 

ardhurat nëse ato nuk janë mbuluar nga sigurimet. Taksapaguesit mund të depozitojnë 

gjithashtu një raport të ndryshuar për të marrë një rimbursim të parakohshëm të taksave. 

Për më shumë informacion, formularë dhe publikime mund t'i gjeni në uebsajtin e IRS në 

adresën  

http://www.irs.gov/newsroom/article/0,,id=108362,00.html.  

Ndihma të tjera për taksat: Vlerësuesit e taksave të kontesë mund të ofrojnë informacion 

dhe ndihmë mbi lehtësimin e mundshëm për tatimin mbi pronën. 

Përfitimet e veteranëve: Administrata e Veteranëve (VA) mund të përshpejtojë dërgimin 

e informacionit mbi përfitimet, pensionet, pagesën e sigurimeve dhe kreditë hipotekore të 

VA. 

 

http://www.irs.gov/newsroom/article/0,,id=108362,00.html.

Pyetjet e shpeshta dhe përgjigjet 

1. Shpërblimet për Katastrofa: Agjencia Federale e Menaxhimit të Emergjencave 

(FEMA) 

Çfarë është FEMA? FEMA është Agjencia Federale e Menaxhimit të Emergjencave, e cila 

është përgjegjëse për të siguruar dhe koordinuar shërbimet e emergjencës në zonat e 

shpallura zona katastrofe nga Presidenti. FEMA punon në partneritet me pjesë të tjera të 

qeverisë federale dhe të shtetit e qeverisë lokale, si edhe organizata vullnetare. 

Cilat lloje programesh për ndihmë për raste katastrofe janë të disponueshme në një 

katastrofë? Janë dy programe parësore federale që ofrojnë ndihmë për raste katastrofe: 

 Programi për Individët dhe Familjet nga FEMA ofron të holla dhe shërbime 

të drejtpërdrejta për personat e prekur nga një katastrofë madhore. Për t'u 

kualifikuar për  ndihmë nga ky program duhet të plotësohen disa kërkesa. 

 Administrata Amerikane e Bizneseve të Vogla ofron kredi me interes të ulët 
për dëmet në pronat e pronarëve të shtëpive, qiramarrësve, bizneset dhe 
organizatat jofitimprurëse që nuk mbulohen plotësisht nga sigurimet. 

A është e nevojshme të shlyhet ndihma për rast katastrofe? Të hollat e marra përmes 

Programit të FEMA për Individët dhe Familjet nuk është e nevojshme të shlyhen. Kreditë 

nga Administrata Amerikane e Bizneseve të Vogla duhet të shlyhen. 

A mund të aplikoj për ndihmë për automjetin tim të dëmtuar? Po. Për këtë duhet të jepni 

prova pronësie dhe informacion mbi sigurimet. 

A mund të aplikoj për ndihmë për ushqimet që kanë humbur si rezultat i katastrofës? Jo. 

Humbjet ushqimore nuk mbulohen nga IHP. Organizatat vullnetare në zonën e 

katastrofës mund t'ju ndihmojnë me nevojat tuaja ushqimore. 

A ka ndonjë program që paguan për shpenzimet e zhvendosjeve dhe magazinimit? Kostot 

e zhvendosjeve dhe magazinimit mund të mbulohen nga IHP, nëse këto kosto kanë lidhje 

të drejtpërdrejtë me katastrofën. Dorëzojini faturat te IHP për të parë nëse ato mbulohen. 

Çfarë  ndodh pasi aplikoj për ndihmë pranë FEMA-s? Brenda dhjetë ditëve nga aplikimi 

juaj pranë FEMA-s, nëse nuk jeni të siguruar ose ju mungon mbulimi i duhur me 

sigurime, do t'ju kontaktojë një inspektor i kualifikuar për të lënë një orar takimi për të 

parë dëmin në pronën tuaj që mund të jetë shkaktuar nga katastrofa. Humbjet tuaja do të 

regjistrohen dhe do t'i dorëzohen IHP. Brenda rreth dhjetë ditëve të tjera, duhet të merrni 

një vendim nga IHP nëse kualifikoheni apo jo për ndihmë nga IHP. Nëse jeni referuar për 

kredi për rast katastrofe nga Administrata Amerikane e Bizneseve të Vogla (SBA), edhe 

SBA do t'ju kontaktojë dhe do të lërë një takim për të shqyrtuar humbjet si rezultat i 

katastrofës. 

Sa kohë duhet për të marrë ndihmën për rast katastrofe nga FEMA/Shteti? Nëse 

kualifikoheni për ndihmë, duhet të merrni një çek i Shtetit/Departamentit të Thesarit ose 

një njoftim depozitimi në llogarinë tuaj bankare brenda dhjetë ditëve nga vizita e 

inspektorit. Lloje të tjera ndihme mund të ofrohen më vonë, bazuar në kualifikimin 

specifik dhe nevojën. 

 

Nëse kam pyetje mbi aplikimin tim ose kam nevojë të ndryshoj disa nga të dhënat që 

kam dhënë, çfarë duhet të bëj? Telefononi linjën e asistencës së FEMA për katastrofat në 

numrin 1-800-621-FEMA (3362) (VETËM personat me probleme në të folur/dëgjim: 1-800-

462-7585) ose vizitoni uebsajtin tonë në adresën  www.fema.gov. 

 

Nëse kanë kaluar më shumë se 12 ditë që nga vizita e inspektorit të FEMA-s, dhe nuk 

kam marrë asnjë lajm nga FEMA, çfarë duhet të bëj? Telefononi linjën e asistencës së 

FEMA për katastrofat në numrin 1-800-621-FEMA (3362) (VETËM personat me probleme 

në të folur/dëgjim: 1-800-462-7585) vizitoni uebsajtin tonë në adresën www.fema.gov për të 

kontrolluar statusin e aplikimit tuaj. Nëse ka një qendër të ndihmës për katastrofën 

(DRC) në zonë tuaj, mund të pyesni edhe atje për aplikimin tuaj. 

 

Nëse nuk jam dakord me rezultatet e inspektimit ose me shumën e të hollave që kam 

marrë nga FEMA, çfarë duhet të bëj? Ju mund të apeloni kundër vendimit. Procedurat e 

apelimit theksohen në këtë udhëzues (faqja 9), ose mund të telefononi linjën e asistencës 

së FEMA për katastrofat në numrin 1-800-621-FEMA (3362) (vetëm personat me probleme 

në të folur/dëgjim: 1-800-462-7585) për informacion mbi procesin e apelimit. 

 

Cilat lloje dokumentesh pronësie mund të paraqes për të mbështetur aplikimin tim për 

ndihmë? Më poshtë janë disa prej llojeve të dokumenteve që mund të paraqisni për të 

vërtetuar pronësinë: 

 Akti i pronësisë ose Regjistrimi zyrtar mund të jenë akti origjinal i pronësisë ose 

hipoteka e shtëpisë ku ju deklaroheni si pronari i ligjshëm. 

 Numri i titullit të pronësisë ku ju deklaroheni si dorëzani ose dokumentin e titullit 

të pronësisë për blerjen e banesës. 

 Libreza e pagesave të hipotekës ose dokumente të tjera të hipotekës (njoftime të 

vonesës së pagesës, njoftim i heqjes së të drejtës mbi pronën e vënë në hipotekë) 

mund të jenë të dobishme për të verifikuar pronësinë kur emri juaj renditet përkrah 

adresës së banesës së dëmtuar. 

 Sigurimi i pronës së paluajtshme duhet të jetë për banesën e dëmtuar me emrin tuaj 

të renditur si "Personi i siguruar". 

 Faturat e taksave ose një faturë e tatimit mbi pronësinë ku tregohet banesa e 

dëmtuar dhe ku ju renditeni si pala përgjegjëse për vlerësimet. 

  

Cilat lloje dokumentesh për përdorimin e banesës mund të paraqes për të mbështetur 

aplikimin tim për ndihmë? Më poshtë janë disa prej llojeve të dokumenteve që mund 

të paraqisni për të vërtetuar përdorimin e banesës nga ana tuaj:•  

 Faturën e shërbimeve komunale për banesën e dëmtuar me emrin tuaj (ose emrin e 

http://www.fema.gov/
http://www.fema.gov/

bashkë-aplikuesit). Fatura duhet të jetë një për shërbimet kryesore, si drita, gaz ose 

ujë. 

 Pasqyrat e  dërguar në banesën e dëmtuar me emrin tuaj (ose emrin e bashkë-

aplikuesit). Pasqyrat e llogarive përfshijnë: Pasqyrat e kartave të kreditit, njoftimet e 

dërgesave, ose postë tjetër të klasit të parë që ju është adresuar juve dhe tregon 

adresën e pronës së dëmtuar. 

 Deklaratat e dërguar në banesën e dëmtuar me emrin tuaj (ose emrin e bashkë-

aplikuesit). Një deklaratë e punëdhënësit u referohet fletëpagesave dhe dokumenteve 

të ngjashme që ju janë dërguar dhe tregojnë adresën e pronës së paluajtshme. 

 Patenta aktuale karta ID (jo patentë) ku tregohet adresa e banesës së dëmtuar. 

 

Ku mund të marr informacion mbi sigurimin kundër përmbytjes? Telefononi një agjent 

sigurimesh të licencuar për pronat ose aksidentet ose telefononi Programin Kombëtar të 

Sigurimit kundër Përmbytjeve në numrin 1-800-427- 4661. 

 

A duhet të filloj ta pastroj shtëpinë përpara inspektimit? Ju mund të filloni pastrimi 

përpara inspektimit. Nëse është e mundur, bëni fotografi të dëmit përpara se të pastroni. 

A duhet t'i ruaj faturat? Po, duhet të ruani faturat për të gjitha shpenzimet. 

 

 2. Kreditë për Katastrofa: Administrata Amerikane e Bizneseve të Vogla (SBA): 

 

Pse kam marrë një aplikim për kredi për katastrofa nga SBA pasi kam aplikuar pranë 

FEMA-s? SBA është burimi parësor i fondeve federale për ndihmë afatgjatë ndaj 

viktimave të katastrofës. Për dëmet e shkaktuara nga katastrofat në pronat private të 

zotëruara nga pronarët e shtëpive, qiramarrësit dhe bizneset jofermere të të gjitha llojeve, 

të cilat nuk mbulohen plotësisht nga sigurimet, forma bazë e ndihmës federale është një 

kredi me interesa të ulëta nga SBA. Duke i bërë kreditë të përballueshme, programi i SBA 

për kreditë për katastrofa ndihmon viktimat e katastrofave të paguajnë për riparimet e 

tyre duke i mbajtur të arsyeshme kostot për taksapaguesin. 

 

Ku mund të marrë ndihmë për të plotësuar aplikimin për një kredi për katastrofa të SBA? 

SBA ka oficerë kredie në zyrat lokale të SBA për katastrofat për të ofruar shërbim 

individual për viktimat e katastrofave. 

Ju mund të paraqiteni te SBA në një prej këtyre pikave. Nuk është e nevojshme të lini 

takim. Një përfaqësues i SBA do t'u përgjigjet me kënaqësi pyetjeve dhe do t'ju ndihmojë 

të plotësoni aplikimin. Për të gjetur pikat ku ndodhen zyrat e SBA për katastrofat, 

telefononi SBA në numrin falas 1-800-488-5323. 

 

Kam marrë  një çek nga FEMA, por shuma nuk mjaftonte për të paguar të gjitha punimet 

që nevojiteshin për të rregulluar dëmet e katastrofës, a mund të marr më shumë ndihmë? 

Po. Kreditë e SBA për katastrofat jepen për të mbuluar shumën e kostove të riparimeve 



Linja e Asistencës e FEMA për Katastrofat: 1-800-621-FEMA (3362)  

VETËM personat me probleme në të folur/dëgjim: Telefononi 1-800-462-7585 

Help After Disaster Guide   Albanian  

 

18 

 

që nuk janë kompensuar plotësisht. Duhet të bëhet aplikim pranë SBA për çdo shumë 

shtesë që nevojitet për të plotësuar rimëkëmbjen. 

Mendoj se mund t'i paguaj vetë riparimet, a duhet të aplikoj për kredi për katastrofa? 

Mund të zbuloni se kostot totale për t'i kryer riparimet vetë janë më shumë sesa keni 

planifikuar. Me një kredi të miratuar nga SBA, do të dini se keni në dispozicion fonde 

për të kryer riparime të plota. Megjithëse askush nuk do të ketë borxhe shtesë, një kredi 

me interes të ulët me pagesa të përballueshme është një alternativë më e mirë sesa të 

mos i përfundoni riparimet e dëmeve të katastrofës. 

Çfarë ndodh nëse nuk mund ta përballoj një kredi për të riparuar pronën e dëmtuar? 

Nëse SBA përcakton se ju nuk mund ta përballoni një kredi, SBA do t'ju referojë 

automatikisht sërish te FEMA për ndihmë shtesë. FEMA mund të jetë në gjendje të 

sigurojë të holla për nevoja të tjera nga strehimi; megjithatë kjo ndihmë shtesë nuk jepet 

për bizneset. Ndihma shtesë nga FEMA ka për qëllim të ndihmojë me mbulimin e 

shpenzimeve të nevojshme dhe nevojave serioze që nuk mbulohen nga ndonjë formë 

tjetër ndihme, duke përfshirë sigurimet dhe kreditë e SBA për katastrofa. Kini parasysh, 

nëse ju kanë dërguar një aplikim për kredi të SBA për katastrofa, SBA nuk do t'ju 

referojë sërish te FEMA përveçse kur e dërgoni aplikimin për kredi të plotësuar te SBA 

dhe SBA përcakton se ju nuk mund ta përballoni kredinë. Për t'u marrë në konsideratë 

për ndihmën e FEMA për qiranë, nuk është e nevojshme të  paraqisni një aplikim për 

kredi pranë SBA. 

3. Të drejtat tuaja civile dhe ndihma për rastet e katastrofave 

Cilat forma diskriminimi ndalojnë ligjet e Të drejtave Civile? Ekzistojnë shumë forma 

diskriminimi të paligjshëm të cilat mund të kufizojnë mundësinë e personave për të 

patur akses të barabartë në shërbime dhe programe. Mes të tjerave, gjatë një programi të 

ndihmuar nga FEMA, përfituesi (shteti ose agjencia e qeverisë lokale që merr nga FEMA 

fonde federale për katastrofë), në bazë të racës, ngjyrës, fesë, kombësisë, gjinisë, moshës 

ose statusit ekonomik, në mënyrë direkte ose indirekte ose përmes mjeteve kontraktuale, 

nuk mund: 

 Të mohojë shërbimet e programit, ndihmën ose përfitimet; 

 Të ofrojë një shërbim tjetër, ndihmë ose përfitim, ose t'i ofrojë ato në një 

mënyrë tjetër nga ajo që u ofrohet të tjerëve; ose, 

 Të veçojë ose trajtojë veçmas individët në një çështje që lidhet me marrjen 

e një shërbimi, ndihme ose përfitimi. 

Këto ndalime aplikohen edhe për vetë FEMA-n në zhvillimin e programeve të saj 

federale. 

Çfarë ndodh nëse bëj një ankesë për të drejta civile? Çdo agjenci federale që ofron 

ndihmë financiare federale është përgjegjëse për të hetuar ankesat e diskriminimit në 

përdorimin e fondeve të saj. Nëse besoni se ju ose të tjerë që mbrohen nga ligjet e të 

drejtave civile janë diskriminuar në marrjen e ndihmës për raste katastrofe, ju mund të 

kontaktoni një prej oficerëve të të drejtave të barabarta (ERO) të FEMA-s, detyra e të 

cilëve është të sigurojnë akses të barabartë në të gjitha programet e FEMA për 

katastrofat. ERO do të përpiqet të zgjidhë problemet tuaja. Ju mund të kontaktoni me 

ERO duke telefonuar numrin 1-800-621-FEMA (1-800-621-3362) ose TTY 1-800-462-7585. 

Nëse çështja nuk zgjidhet, mund të depozitoni një ankesë pranë FEMA. Zyrës së të 

drejtave të barabarta duhet t'i dërgohet një ankesë me shkrim e nënshkruar, në 

përgjithësi brenda 180 ditëve nga data e diskriminimit të pretenduar. Ankesa duhet të 

përfshijë: 

 Emrin tuaj, adresën dhe numrin e telefonit. Ankesa juaj duhet të jetë e 

nënshkruar. Nëse depozitoni një ankesë për llogari të një personi tjetër, përfshini 

emrin tuaj, adresën, numrin e telefonit dhe lidhjen me atë person (p.sh. mik, 

avokat, prind, etj.) 

 Emrin dhe adresën e agjencisë, institucionit ose departamentit që besoni se ju 

ka diskriminuar. 

 Si, pse dhe kur besoni se jeni diskriminuar. Përfshini sa më shumë 

informacion përshkrues që të jetë e mundur mbi aktet e pretenduara të 

diskriminimit. Përfshini emrat e individëve që ju pretendoni se ju kanë 

diskriminuar, nëse i dini. 

 Emrat e çdo personi, nëse dihet, që FEMA mund të kontaktojë për 

informacion shtesë që mbështet ose qartëson pretendimet tuaja për diskriminim 

në zhvillimin e programeve federale. 

Çfarë do të bëjë FEMA me ankesën time? Pasi depozitohet një ankesë, ajo do të rishikohet nga 

FEMA për të përcaktuar nëse është në juridiksionin e saj të hetojë çështjet që keni ngritur. Nëse 

ankesa juaj pranohet, FEMA do ta hetojë dhe do të përpiqet të zgjidhë shkeljet që gjenden. Nëse 

negociatat për të korrigjuar një shkelje janë të pasuksesshme, mund të kërkohet urdhër gjykate 

për zbatimin e tyre. 

Çfarë ndodh nëse kundër meje hakmerren për shkak se kam kërkuar të drejtat e mia ose kam 

depozituar një ankesë? Ju duhet të dini se një marrës ose një agjenci federale ndalohet të 

hakmerret kundër jush ose ndonjë personi për shkak se ai ose ajo ka kundërshtuar një politikë 

ose praktikë të paligjshme, ose ka denoncuar, dëshmuar ose ka marrë pjesë në një ankesë sipas 

një ligji të të drejtave civile. Nëse besoni se janë hakmarrë kundër jush, ju duhet të kontaktoni 

menjëherë Zyrën e të Drejtave të Barabarta të FEMA. 

Përshkrimi i arsyeve për moskualifikim 

1. Vendimet fillestare 

I69B – Nuk kualifikohet – Nuk është marrë nënshkrimi (90‐69B): Bazuar në regjistrat e 

FEMA, në dosje nuk ka një formular deklarimi dhe lëshimi informacioni të nënshkruar 

(90‐69B) për aplikimin. Ky formular kërkohet përpara se FEMA të ofrojë ndihmë. 

IAW – Nuk kualifikohet ‐ Adresa e njëjtë: Bazuar në regjistrat e FEMA, në momentin e 

katastrofës aplikuesi ka jetuar në të njëjtën adresë me dikë që ka aplikuar tashmë për 

ndihmë strehimi nga FEMA. FEMA mund të japë ndihmë vetëm për një aplikim për 

adresë. 

IDUPA – Nuk kualifikohet – Regjistrim i dyfishtë: Bazuar në regjistrat e FEMA, një 

aplikues ka në dosje tashmë një aplikim për ndihmë për këtë katastrofë. FEMA mund të 

shqyrtojë vetëm një aplikim nga një aplikues. 

IID – Nuk kualifikohet – Dëme të pamjaftueshme: Bazuar në inspektimin e e FEMA, 

është përcaktuar se katastrofa nuk ka bërë që shtëpia e aplikuesit të jetë e pasigurt për të 

banuar. Ky përcaktim është bazuar vetëm në dëmet në shtëpi të shkaktuara nga 

katastrofa. 

IIDV – Nuk kualifikohet – Nuk verifikohet identiteti: Përpara se të shqyrtojmë një 

aplikim për ndihmë për katastrofë, FEMA kërkohet të verifikojë informacionin e dhënë në 

aplikim. Në këtë moment, ne nuk arrijmë të përputhim emrin e aplikuesit dhe numrin e 

sigurimeve shoqërore për të verifikuar identitetin. 

IMI – Nuk kualifikohet – Nuk është kryer inspektimi: Bazuar në regjistrat tanë, 

aplikuesi nuk është paraqitur në takimet me inspektorin e FEMA. Për t'u konsideruar për 

ndihmën e strehimit të FEMA, aplikuesi (ose një anëtar tjetër i familjes mbi 18 vjeç) duhet 

të takohet me inspektorin për të vlerësuar dëmet e shkaktuara shtëpisë nga katastrofa. Në 

këtë moment, aplikuesi nuk kualifikohet për t'u konsideruar për ndihmë strehimi nga 

FEMA. 

INCI – Nuk kualifikohet – Asnjë kontakt nga inspektimi: Një inspektor i FEMA nuk ka 

arritur të kontaktojë me aplikuesin për të lënë një takim. Për t'u konsideruar për ndihmën 

e strehimit të FEMA aplikuesi (ose një anëtar tjetër i familjes mbi 18 vjeç) duhet të takohet 

me një inspektorin për të vlerësuar dëmet e shkaktuara shtëpisë nga katastrofa. Në këtë 

moment, aplikuesi nuk kualifikohet për t'u konsideruar për ndihmë nga FEMA. 

INFI – Nuk kualifikohet – Sigurim kundër përmbytjes: Bazuar në regjistrat tanë, shtëpia 

ku ka jetuar aplikuesi në kohën e katastrofës mbulohet nga sigurimi kundër përmbytjes. 

Në këtë moment, aplikuesi nuk kualifikohet për të marrë ndihmë për dëmet në shtëpi të 

cilat janë mbuluar nga sigurimi kundër përmbytjes. 

INI – Nuk kualifikohet – Sigurime (me inspektim): Bazuar në regjistrat tanë, shtëpia ku 

ka jetuar aplikuesi në kohën e katastrofës mbulohet nga sigurimi. Çdo dëm që 

identifikohet nga inspektimi i FEMA duhet të mbulohet nga sigurimet e aplikuesit. FEMA 

nuk mund të ofrojë ndihmë që është e disponueshme nga një burim tjetër, duke përfshirë 

sigurimet; prandaj, aplikuesi nuk kualifikohet për ndihmë për riparimet në shtëpi nga 

FEMA ose për zëvendësimin në këtë moment. Aplikuesi duhet të depozitojë një kërkesë 

pranë agjentit të sigurimeve sa më shpejt të jetë e mundur sepse FEMA mund të ndihmojë 

me humbjet që nuk mbulohen nga sigurimi. 

INO ‐ Apelim – Nuk kualifikohet – Sigurimi mbulon Shpenzimet e Jetesës: Bazuar në 

informacionin që ka dhënë aplikuesi, sigurimi që ai ka mbi shtëpinë ofron fonde për të 

marrë me qira një vend të përkohshëm për të banuar gjatë kohës që në shtëpi kryhen 

riparimet. Ne nuk kemi marrë dokumente që tregojnë se aplikuesi i ka përdorur të gjitha 

fondet e disponueshme për të marrë me qira një vend të përkohshëm ose se pagesa e 

sigurimeve është vonuar më shumë se 30 ditë nga data kur aplikuesi ka bërë kërkesën. Si 

rezultat, apelimi i aplikuesit refuzohet dhe ai nuk kualifikohet për të marrë ndihmë për 

qira nga FEMA. 

INO – Nuk kualifikohet – Nuk është rezident i ligjshëm: Përpara se FEMA të shqyrtojë 

një aplikues për ndihmë për të cilën kualifikohet të marrë, kërkohet një formular i 

nënshkruar deklarimi dhe lëshimi informacioni (90‐ 69B). Bazuar në regjistrat tanë, 

aplikuesi nuk ka treguar se ai ose një anëtar i familjes së tij është shtetas i SHBA-së, 

qytetar amerikan pa nënshtetësi amerikane, ose i huaj i kualifikuar. Si rezultat, aplikuesi 

nuk kualifikohet për ndihmë nga FEMA. 

INO – Nuk kualifikohet – Nuk vërtetohet pronësia: Regjistrat tanë tregojnë se aplikuesi 

nuk ka vërtetuar se ai e zotëron shtëpinë në momentin e katastrofës. Si rezultat, aplikuesi 

nuk kualifikohet për ndihmë nga FEMA për riparimin e shtëpisë ose zëvendësimin e saj. 

INONV – Nuk kualifikohet – Nuk vërtetohet përdorimi i banesës: Kur aplikuesi ka 

aplikuar për ndihmë  nga FEMA, ai ka informuar FEMA-n se shtëpia e dëmtuar nga 

katastrofa ishte vendi ku ai ka banuar shumicën e vitit. Në kohën e inspektimit të FEMA-s, 

aplikuesi nuk ishte në gjendje të paraqiste dokumente që tregojnë se shtëpia e inspektuar 

ishte vendi ku ai banon/ka banuar. Derisa të verifikojmë se aplikuesi ka jetuar në adresën e 

dhënë, aplikuesi nuk kualifikohet për  ndihmë strehimi nga FEMA. 

INR – Nuk kualifikohet – Nuk do të zhvendoset: Bazuar në regjistrat e FEMA, aplikuesi 

i ka thënë inspektorit të FEMA se nuk do të zhvendoset nga shtëpia e dëmtuar gjatë kohës 

që kryhen riparime. Duke qenë se aplikuesi nuk planifikon të zhvendoset, ai nuk 

kualifikohet për ndihmën e FEMA për qira në këtë moment. 

INS – Nuk kualifikohet – I siguruar (pa inspektim): Bazuar në regjistrat tanë, shtëpia ku ka 

jetuar aplikuesi në kohën e katastrofës mbulohet nga sigurimi. Dëmet e raportuara në 

momentin e aplikimit për ndihmë nga FEMA duhet të mbulohen nga sigurimi i aplikuesit. 

FEMA nuk mund të japë ndihmë e cila është e disponueshme nga burime të tjera, përfshirë 

sigurimin, prandaj, aplikuesi nuk kualifikohet për riparimet në shtëpi nga FEMA ose ndihmë 

zëvendësimi në këtë moment. Aplikuesi duhet të depozitojë një kërkesë pranë agjentit të 

sigurimeve sa më shpejt të jetë e mundur sepse FEMA mund të ndihmojë me humbjet që nuk 

mbulohen nga sigurimi. 

IOVR - Nuk kualifikohet – Tejkalim i maksimumit të programit: Bazuar në regjistrat e FEMA, 

shuma maksimale e ndihmës financiare të FEMA i është dhënë aplikuesit për nevojat e 

strehimit dhe/ose nevoja të tjera nga katastrofa. Si rezultat, aplikuesi nuk kualifikohet të marrë 

ndihmë financiare shtesë nga FEMA. 

ISC – Nuk kualifikohet - Komunitet i sanksionuar në SFHA: Bazuar në regjistrat e FEMA, 

shtëpia është dëmtuar nga përmbytja dhe ndodhet në një zonë përmbytjeje në një komunitet i 

cili nuk merr pjesë aktualisht në Programin Kombëtar të Sigurimit kundër Përmbytjeve. Duke 

qenë se shtëpia e dëmtuar nga përmbytja ndodhet në një zonë me rrezikshmëri të veçantë nga 

përmbytja dhe komuniteti i aplikuesit nuk merr pjesë në Programin Kombëtar të Sigurimit 

kundër Përmbytjeve, FEMA nuk lejohet të ofrojë ndihmë për riparime në shtëpi ose për 

zëvendësim në këtë moment. 

NCOMP - Nuk përputhet me kërkesat e sigurimit kundër përmbytjes: Bazuar në regjistrat e 

FEMA, aplikuesi kërkohet që të ketë mbulim me sigurim kundër përmbytjeve në pronë. Duke 

qenë se shtëpia është dëmtuar nga përmbytja dhe aplikuesi nuk ka në dosje një policë aktive 

sigurimi kundër përmbytjes me Programin Kombëtar të Sigurimit kundër Përmbytjeve, FEMA 

nuk mund të japë ndihmë për riparime ose zëvendësim në këtë moment. Megjithatë, FEMA 

mund të jetë në gjendje të ofrojë ndihmë për qira nëse inspektori përcakton se shtëpia nuk 

është e sigurt dhe aplikuesi ka nevojë të zhvendoset gjatë kohës që kryhen riparimet. 

WVO – Tërhequr – Aplikuesi ka tërhequr kërkesën vullnetarisht: Bazuar në regjistrat e 

FEMA, aplikuesi ka treguar se nuk dëshiron ndihmën nga FEMA. Si rezultat, është tërhequr 

aplikimi për ndihmë katastrofe nga FEMA. 

2. Vendimet e apelimit 

A-I69B – Apelim – Nuk kualifikohet - Nuk është marrë nënshkrimi (90-69B): Sipas regjistrave 

të FEMA në dosje nuk ka një formular deklarimi dhe lëshimi informacioni të nënshkruar 

(90‐69B) për aplikuesin. FEMA mund të japë ndihmë nëse në dosje ndodhet një formular i 

nënshkruar dhe me datë 90‐69B. 

A-IAW – Apelim – Nuk kualifikohet – Adresa e njëjtë: Në një letër të mëparshme, kemi 

shpjeguar se regjistrat tanë tregojnë se në momentin e katastrofës aplikuesi ka jetuar në të 

njëjtën adresë me dikë tjetër që ka aplikuar tashmë për ndihmë strehimi nga FEMA. FEMA ka 

shqyrtuar apelimin dhe dokumentet shtesë të dhëna dhe nuk është ende në gjendje të verifikojë 

se aplikuesi ka jetuar në një adresë tjetër nga personi që ka aplikuar. Si rezultat, apelimi nuk 

është miratuar dhe aplikuesi nuk kualifikohet për ndihmë për strehim nga FEMA. 

A‐IID – Apelim – Nuk kualifikohet – Dëme të pamjaftueshme – Pronar: Në një letër të 

mëparshme, kemi shpjeguar se aplikuesi nuk kualifikohet për ndihmë për strehim nga FEMA 

për shkak se kur FEMA inspektoi shtëpinë u përcaktua se katastrofa nuk ka bërë që shtëpia e 

aplikuesit të jetë e pasigurt për të banuar. Ky përcaktim është bazuar vetëm në dëmet në shtëpi 

të shkaktuara nga katastrofa. Ne shpjeguam se megjithëse katastrofa mund të ketë shkaktuar 

disa dëme të vogla, është e arsyeshme që të pritet që këto riparime t'i kryejë aplikuesi ose 

pronari i shtëpisë. Ne përshkruam dokumentet që mund të paraqiteshin për të treguar se dëmi 

në shtëpi ishte shkaktuar nga katastrofa dhe kishte sjellë kushte të pasigurta dhe të 

pabanueshme. Ne kemi shqyrtuar apelimin dhe kemi përcaktuar se vendimi fillestar ishte i 

drejtë. Shtëpia nuk ka pësuar dëme nga katastrofa që e bëjnë atë të pasigurt për aplikuesin që të 

banojë në të pas katastrofës. 

A‐IIDV – Apelim – Nuk kualifikohet – Nuk verifikohet identiteti: Në një letër të mëparshme 

kemi shpjeguar se kishim nevojë për informacion shtesë për të verifikuar identitetin e aplikuesit 

përpara se të shqyrtonim aplikimin për ndihmë për rast katastrofe. FEMA kërkohet të verifikojë 

informacionin e dhënë në aplikim dhe ne nuk ishim në gjendje të përputhim emrin e aplikuesit 

dhe numrin e sigurimeve shoqërore për të verifikuar identitetin. Ne përshkruam dokumentet që 

mund të siguronin verifikimin e nevojshëm. Ne kemi shqyrtuar apelimin e aplikuesit dhe 

dokumentet shtesë të dhëna dhe vazhdojmë të mos jemi në gjendje të verifikojmë identitetin. 

FEMA nuk mund të japë ndihmë për individët pa verifikuar fillimisht identitetin e tyre. Si 

rezultat, apelimi nuk miratohet dhe ne nuk jemi në gjendje ta përpunojmë aplikimin më tej në 

këtë moment. 

A‐IMI ‐ Apelim – Nuk kualifikohet – Nuk është kryer inspektimi: Në një letër të mëparshme 

kemi shpjeguar se për t'u marrë parasysh për ndihmë strehimi nga FEMA, aplikuesi (ose një 

anëtar tjetër i familjes mbi 18 vjeç) duhet të takohet me një inspektor për të vlerësuar dëmet në 

shtëpinë tuaj si pasojë e katastrofës, dhe se regjistrat tanë tregojnë se aplikuesi nuk është 

paraqitur në takimin me inspektorin e FEMA. Aplikuesi ka kontaktuar linjën e asistencës së 

FEMA dhe është caktuar një inspektor tjetër për të vlerësuar shtëpinë. Sërish, aplikuesi nuk 

është paraqitur në takim. Si rezultat, nuk mund ta ndihmojmë më tej aplikuesin. 

A‐INCI – Apelim – Nuk kualifikohet – Asnjë kontakt nga inspektimi: Në një letër të 

mëparshme kemi shpjeguar se për t'u marrë parasysh për ndihmë strehimi nga FEMA, 

aplikuesi (ose një anëtar tjetër i familjes mbi 18 vjeç) duhet të takohet me një inspektor për të 

vlerësuar dëmet në shtëpi si pasojë e katastrofës, dhe se regjistrat tanë tregojnë se inspektori i 

FEMA nuk ka arritur të kontaktojë me aplikuesin për të lënë një takim. Aplikuesi ka kontaktuar 

linjën e asistencës së FEMA dhe një inspektor tjetër është caktuar për të vlerësuar shtëpinë. Pas 

përpjekjesh të përsëritura, ai inspektor nuk ishte në gjendje të kontaktojë aplikuesin për të lënë 

një takim për inspektimin. Si rezultat, nuk mund ta ndihmojmë më tej aplikuesin. 

A-INFI - Apelim – Nuk kualifikohet – Mungon letra e pagesës së sigurimeve kundër 

përmbytjes, ose letra e refuzimit: Në një letër të mëparshme kemi shpjeguar se aplikuesi 

nuk kualifikohet për riparime në shtëpi ose për zëvendësim nga FEMA për shkak se 

aplikuesi ka sigurim kundër përmbytjes. Ne kemi përshkruar dokumentet që mund të 

dërgoheshin për të apeluar kundër vendimit tonë. Ne kemi shqyrtuar apelimin e 

aplikuesit dhe dokumentet shtesë të dhëna dhe vazhdojmë të mos jemi në gjendje të 

verifikojmë shumën e pagesës së sigurimeve për aplikuesin. Si rezultat, apelimi nuk 

është miratuar dhe aplikuesi nuk kualifikohet për ndihmë për strehim nga FEMA. 

A-INI, A-INS - Apelim – Nuk kualifikohet – Mungon letra e pagesës së sigurimeve, ose 

letra e refuzimit: Në një letër të mëparshme kemi shpjeguar se aplikuesi nuk kualifikohet 

për riparime në shtëpi ose për zëvendësim nga FEMA për shkak se aplikuesi ka sigurim 

mbi shtëpinë. Letra përshkruan gjithashtu dokumentet që mund të dërgojë aplikuesi për 

të apeluar vendimin tonë. Ne kemi shqyrtuar dokumentet që aplikuesi ka dhënë dhe nuk 

jemi në gjendje të përpunojmë apelimin për shkak se nuk kemi marrë dokumente të 

detajuara të pagesës së sigurimeve ose një letër refuzimi nga sigurimet. Nëse aplikuesi ka 

pyetje se cilat dokumente vazhdojnë të nevojiten, ata duhet të kontaktojnë me linjën e 

asistencës të FEMA. 

A-INO - Apelim – Nuk kualifikohet – Është tejkaluar afati 60 ditor: Në një letër të 

mëparshme, kemi shpjeguar se çdo apelim kundër një vendimi të FEMA duhet të kryhet 

brenda 60 ditëve nga letra e vendimit tonë. Aplikuesi nuk e ka dorëzuar apelimin deri pas 

afatit 60 ditor. Si rezultat, apelimi nuk do të shqyrtohet përveçse kur një prej kushteve të 

mëposhtme e ka penguar aplikuesin të bëjë apelimin: 1). Shtrim në spital, sëmundje, 

paaftësi, ose vdekje e një anëtari të rrethit të ngushtë familjar; 2). Udhëtim personal ose 

pune që ka bërë që aplikuesi të mos ndodhet në zonë gjatë gjithë periudhës së plotë të 

apelimit. Nëse aplikuesi dëshiron që FEMA të shqyrtojë një apelim, aplikuesi mund të 

dërgojë një letër shpjegimi dhe të gjitha dokumentet e lidhura që tregojnë qartë se pse 

aplikuesi nuk ishte në gjendje të bënte apelimin. 

A-INO - Apelim – Nuk kualifikohet – Pagesa e sigurimeve tejkalon dëmin e kualifikuar  

nga FEMA: Ndryshe nga sigurimet private, programi i riparimeve të shtëpive nga FEMA 

kufizohet vetëm me riparimet themelore. Si rezultat, ndodh që pagesat e sigurimeve të 

tejkalojnë atë që FEMA mund të ofrojë për ndihmë për riparimin. Duke qenë se FEMA 

nuk mund të mbivendosë ndihmën e dhënë nga sigurimet, apelimi i aplikuesit nuk 

miratohet. 

A-INO - Apelim – Nuk kualifikohet – Nuk është rezident i ligjshëm: Në një letër të 

mëparshme, kemi shpjeguar se FEMA nuk mund ta konsiderojë aplikuesin për ndihmë 

që mund të kualifikohen të marrin derisa ai të tregojë në një formular deklarimi dhe 

lëshimi informacioni (90‐69B) se ai ose një anëtar i familjes së tij është shtetas i SHBA-së, 

qytetar amerikan pa nënshtetësi amerikane, ose i huaj i kualifikuar. Ne sugjeruam 

gjithashtu që aplikuesi të plotësojë dhe të dorëzojë një formular tjetër. Ne kemi shqyrtuar 

apelimin e aplikuesit dhe dokumentet shtesë të dhëna dhe vazhdojmë të mos jemi në 

gjendje të përcaktojmë nëse aplikuesi ose një anëtar i familjes së tij është shtetas i SHBA-

së, qytetar amerikan pa nënshtetësi amerikane, ose i huaj i kualifikuar. Si rezultat, apelimi 

i aplikuesit është refuzuar dhe ai nuk do të konsiderohet për ndihmën e FEMA-s. 

A-INO - Apelim – Nuk kualifikohet – Nuk vërtetohet pronësia: Në një letër të 

mëparshme, kemi shpjeguar se regjistrat tanë tregojnë se aplikuesi nuk ka vërtetuar se ai 

e zotëronte shtëpinë në momentin e katastrofës. Ne përshkruam dokumentet që 

aplikuesi mund të dorëzojë që do të tregonin pronësinë e shtëpisë së dëmtuar. Ne kemi 

marrë apelimin e aplikuesit dhe dokumentet shtesë të dhëna; megjithatë nuk jemi ende 

në gjendje të verifikojmë se aplikuesi e ka zotëruar shtëpinë. Si rezultat, apelimi 

refuzohet dhe aplikuesi nuk kualifikohet për ndihmë nga FEMA për riparimin e shtëpisë 

ose zëvendësimin e saj. 

A-INO - Apelim - Nuk kualifikohet – Nuk mund të rimbursohet mbi normën e miratuar 

të qirasë: Më parë, kemi shpjeguar se shuma mujore nga FEMA për ndihmë për qira 

bazohet në numrin e dhomave të përdorura në shtëpinë e aplikuesit në kohën e 

katastrofës dhe kufizohet me normat e qirasë të përcaktuara nga FEMA dhe 

Departamenti Amerikan i Strehimit dhe Zhvillimit Urban (HUD). Ne kemi shqyrtuar 

apelimin e aplikuesit dhe informacionin shtesë të dhënë. Ne kemi përcaktuar se norma 

mujore që i kemi paguar aplikuesit ishte shuma e duhur. Si rezultat, apelimi refuzohet 

dhe nuk mund t'ju paguajmë një normë më të lartë mujore qiraje. 

A-INONV - Apelim - Nuk kualifikohet – Nuk vërtetohet përdorimi i banesës: Në një letër 

të mëparshme, kemi shpjeguar se nuk mund të verifikonim se shtëpia që aplikuesi ka 

raportuar si të dëmtuar nga katastrofa ishte vendi ku ai ka banuar/banon. Ne kemi marrë 

apelimin e aplikuesit dhe dokumentet shtesë të dhëna; por nuk jemi ende në gjendje të 

verifikojmë se shtëpia që aplikuesi ka raportuar është vendi ku ai ka banuar/banon. Si 

rezultat, apelimi i aplikuesit nuk është miratuar dhe aplikuesi nuk kualifikohet për 

ndihmë për strehim nga FEMA. 

A-IOVR - Apelim - Nuk kualifikohet – Tejkalim i maksimumit të programit: Në një letër 

të mëparshme, kemi shpjeguar se aplikuesi nuk kualifikohej për ndihmë të mëtejshme 

nga FEMA sepse ishte dhënë shuma maksimale e ndihmës financiare nga FEMA për 

strehim dhe/ose nevoja të tjera si rezultat i katastrofës. Ne kemi shqyrtuar apelimin dhe 

dokumentet shtesë të dhëna. Regjistrat tanë vazhdojnë të tregojnë se aplikuesi ka arritur 

kufirin maksimal të ndihmës nga FEMA. Për këtë arsye, nuk mund t'i japim aplikuesit 

ndihmë shtesë nga FEMA. 

A-ISC - Apelim - Nuk kualifikohet - Komunitet i sanksionuar në SFHA: Në një letër të 

mëparshme kemi shpjeguar se aplikuesi nuk kualifikohet për riparime në shtëpi ose për 

zëvendësim nga FEMA për shkak se shtëpia ndodhet në një zonë përmbytjeje në një 

komunitet i cili nuk merr pjesë aktualisht në Programin Kombëtar të Sigurimit kundër 

Përmbytjeve (NFIP). Letra përshkruan gjithashtu dokumentet që mund të dërgojë 

aplikuesi për të apeluar vendimin tonë. Ne kemi shqyrtuar apelimin dhe dokumentet 

shtesë të dhëna. Regjistrat tanë vazhdojnë të tregojnë se shtëpia e aplikuesit ndodhet në 

një zonë përmbytjeje dhe dëmet në shtëpi janë shkaktuar nga përmbytja. Si rezultat, 

apelimi refuzohet dhe aplikuesi nuk kualifikohet për ndihmë për strehim nga FEMA. 

A‐NCOMP ‐ Apelim ‐ Nuk përputhet me kërkesat e sigurimit kundër përmbytjes: Në 

një letër të mëparshme kemi shpjeguar se aplikuesi nuk kualifikohet për riparime në shtëpi 

ose për zëvendësim nga FEMA për shkak se aplikuesi ka pasur sigurim kundër përmbytjes 

për pronën e tij. Duke qenë se ne nuk kemi marrë dokumentacion për të përcaktuar se 

shtëpia nuk është dëmtuar nga përmbytja dhe/ose nuk kemi marrë dokumente që tregojnë 

se aplikuesi nuk ka një policë aktive sigurimi kundër përmbytjes për pronën, apelimi është 

refuzuar. 

Shembull ‐  Formulari i FEMA 90-69B 

Deklarimi dhe lëshimi i informacionit 

NËSE DYSHONI SE DIKUSH PO 

DEPOZITON 

KËRKESA TË RREME PËR DËME, 

TELEFONONI LINJËN E FEMA PËR 

RAPORTIMIN E MASHTRIMEVE: 

1‐800‐323‐8603 

NDIHMONI QË FEMA TË SIGUROHET 

QË NDIHMA PËR KATASTROFËN 

T'U SHKOJË VETËM ATYRE 

QË E MERITOJNË. 

ËSHTË SHKELJE E LIGJIT 

FEDERAL NËSE DEPOZITONI 

KËRKESË TË RREME. 

Ndihma e FEMA është e disponueshme për personat ose familjet e prekura që plotësojnë kushtet e 

kualifikimit. 

Asnjë agjenci apo zyrtar (ose agjent i tyre) federal, shtetëror ose lokal nuk mund të diskriminojë një individ 

për shkak të racës, ngjyrës, fesë, gjinisë, moshës, origjinës kombëtare, aftësive të kufizuara ose statusit 

ekonomik. 


